
送人上燕

作者：王冕　元

本作品收錄於《列朝詩集/甲前05》

燕山三月風和柔，海子酒船如畫樓。

丈夫固有四方志，壯年須作京華遊。

京華名花大似鬥，看花小兒競奔走。

蒲萄瀲灩金叵羅，羊尾駝峰膩人口。

知君慷慨非膏粱，生銅臥匣韜光芒。

出門一笑頗自許，光範不用投文章。

玉霧紅門天尺五，要為蒼生說辛苦。

得時便覓好官歸，行道當依聖明主。

我將細釀松花春，明年此時當遲君。

遲君不問宦途事，但欲要知伊傳何其人。

此元朝作品在全世界都属于公有领域，因为作者逝世已经超过100年，且作品于1931年1

月1日之前出版。

